ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը. 
ՀՀ քաղաքաշինության կոմիտեի (այսուհետ՝ Կոմիտե) պատվիրատվությամբ իրականացվող ՀՀ Սյունիքի մարզի Կապան համայնքի սահմանամերձ Ներքին Հանդ բնակավայրի անհատական 22 տների տանիքների վերանորոգման շինարարական աշխատանքների իրականացման նպատակով Կոմիտեի և «Շին» սահմանափակ պատասխանատվությամբ ընկերության միջև 2024 թվականի սեպտեմբերի 25-ին կնքվել է N ՀՀՔԿ-ՀՄԱԱՇՁԲ-24/1 պայմանագիրը 22 չափաբաժնով՝ ընդհանուր 201,882.726 հազար դրամ գումարի չափով: 
Պայմանագրով սահմանված ժամկետում շինարարական աշխատանքների ավարտման փուլում 17 չափաբաժինների մասով անհրաժեշտություն է առաջացել իրականացնելու աշխատանքների ծավալների փոփոխություն, որը հանգեցրել է պայմանագրի գումարի նվազեցման, ինչպես նաև հաշվի առնելով բնակիչների կարիքների ամբողջական բավարարումը 5 չափաբաժինների մասով ի հայտ է եկել լրացուցիչ ծավալի աշխատանքներ իրականացնելու անհրաժեշտություն, որի արդյունքում այդ չափաբաժինների մասով պայմանագրի գինը գերազանցում է տասը տոկոսը: Լրացուցիչ ծավալի աշխատանքները չկատարելու պարագայում ոչ արդյունավետ կլինեին փաստացի իրականացված շինարարական աշխատանքները, ուստի «Շին» սահմանափակ պատասխանատվությամբ ընկերության կողմից իրականացվել են լրացուցիչ ծավալի աշխատանաքները բավարարելով բնակիչների պահանջները, արդյունքում ապահովվել է ՀՀ կառավարության որդեգրած քաղաքականությունը: 
Վերը նշված աշխատանքների ծավալների ավելացումները և պակասեցումները չեն բերում պայմանագրի ընդհանուր գնի ավելացման: Նշված փոփոխությունները կատարելու արդյունքում Կոմիտեի և «Շին» սահմանափակ պատասխանատվությամբ ընկերության հետ կնքված N ՀՀՔԿ-ՀՄԱԱՇՁԲ-24/1 պայմանագրի գինը նվազում է 1,657.113 հազար դրամ գումարի չափով, կազմելով 200,225.613 հազար դրամ, որը փոխանցվել է ՀՀ ՖՆ աշխատակազմի գործառնական վարչության դեպոզիտային հաշվեհամարին:
Շինարարական աշխատանքների բնականոն գործընթացն ապահովելու նպատակով նախագծով նախատեսվում է 2024 թվականի սեպտեմբերի 25-ին կնքված N ՀՀՔԿ-ՀՄԱԱՇՁԲ-24/1 պայմանագրի 5 չափաբաժիններում կատարել ավելացում, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները, մասնավորապես՝
· 2-րդ չափաբաժնի գումարն ավելացնել 2,984.701 հազար դրամ գումարի կամ մինչև 41 տոկոսի չափով:
· 8-րդ չափաբաժնի գումարն ավելացնել  1,263.334 հազար դրամ գումարի կամ մինչև 17 տոկոսի չափով,
· 9-րդ չափաբաժնի գումարն ավելացնել 1,623.223 հազար դրամ գումարի կամ մինչև 44 տոկոսի չափով,
· 19-րդ չափաբաժնի գումարն ավելացնել 1,383.158 հազար դրամ գումարի կամ մինչև 15.5 տոկոսի չափով,
· 20-րդ չափաբաժնի գումարն ավելացնել 1,942.162 հազար դրամ գումարի կամ մինչև 19 տոկոսի չափով:
Ակնկալվող արդյունքը.
Սույն նախագծի ընդունումը պայմանավորված է Կոմիտեի կողմից իրականացվող Ներքին Հանդ բնակավայրի անհատական տների տանիքների վերանորոգման շինարարական աշխատանքների ծավալների ճշգրտումներով: Ծավալների փոփոխությունները պայմանավորված չեն նախագծող կազմակերպության կողմից կազմված նախագծի թերի լինելով, այլ պայմանավորված են պատվիրատուի կողմից նոր արդյունավետ պայմանների առաջադրմամբ, ուստի տույժեր չեն կարող կիրառվել:
Հավատարիմ մնալով սահմանամերձ բնակավայրերի և դրանց բնակիչների նկատմամբ ՀՀ կառավարության որդեգրած քաղաքականությանը և զարգացման հեռանկարներին, նշված բնակավայրում պարբերաբար իրականացվող մշտադիտարկումների ընթացքում հնարավորինս բավարարել շահառու բնակիչների անհատական պահանջները։
 Որոշման ընդունման արդյունքում կբարելավվեն Ներքին Հանդ բնակավայրի բնակիչների շենքային պայմանները։
2. Իրավական ակտի նախագիծը մշակող պատասխանատու մարմինը.
Նախագիծը մշակվել է Կոմիտեի կողմից։
3. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
4. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
 	Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 1-ի համաձայն հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի՝
1. [bookmark: _GoBack]Տարածքային կառավարման և ենթակառուցվածքների նախարարություն բաժնի 2-րդ նպատակի 2.1 միջոցառումից (Սահմանամերձ համայնքների բնակիչների սոցիալ-տնտեսական վիճակի բարելավմանն ուղղված աջակցության ծրագրերի իրականացում)
1. Քաղաքաշինություն  բաժնի 1-ին նպատակի 1.3 միջոցառումից (Սահմանամերձ համայնքներում քաղաքաշինական գործունեությանն աջակցություն):

